
U.G‘.Abdullaeva Ekolog i k ta’lim- tarbi ya’ ni amalga oshirishg a tayyorlas hning z amonavi y us ullari 

Annotatsiya 
Mazkur maqolada ekologik ta’lim va tarbiya’ning nazariy-pedagogik asoslari, ekologik ta’lim-tarbiya’ni amalga 

oshirishga tayyorlashning zamonaviy shakl, usul va vositalari o‘rganilgan. Shuningdek,, ekologik ta’lim-tarbiya’ni 
amalga oshirishga tayyorlashning zamonaviy usullari tahlil qilingan. 

Аннотация 
В данной статье изучаются теоретические и педагогические основы экологического образования и 

обучения, современные формы, методы и инструменты подготовки к осуществлению экологического 
образования и обучения. Также проанализированы современные методы подготовки к реализации 
экологического образования. 

Abstract 
This article examines the theoretical and pedagogical foundations of environmental education and training, 

modern forms, methods and tools of preparation for environmental education and training. Modern methods of 
preparation for the implementation of environmental education are also analyzed. 

 
Kalit so‘zlar: kimyo, ekologiya, biosfera, sog‘lom turmush tarzi, ekologik muloqot, pedagogik jarayon, kasbiy-

pedagogik faoliyat, integrativ, korporativ, milliy, tarixiy, texnologik, kompetensiya. 
Ключевые слова: химия, экология, биосфера, здоровый образ жизни, экологическая коммуникация, 

педагогический процесс, профессионально-педагогическая деятельность, интегративная, корпоративная, 
национальная, историческая, технологическая, компетентность. 

Key words: chemistry, ecology, biosphere, healthy lifestyle, ecological communication, pedagogical process, 
professional-pedagogical activity, integrative, corporate, national, historical, technological, competence. 
 

KIRISH 
O‘zbekiston Respublikasida “Ekologik ta’limni rivojlantirish konsepsiyasi”ning asosiy 

maqsadi o‘sib kelayotgan yosh avlodda ekologik bilim, ong va madaniyatni shakllantirish hamda 
rivojlantirish, ekologik ta’lim-tarbiya jarayonini samarali tashkil etish, shuningdek,, ekologiya 
sohasidagi ilm-fanni jahonning ilg‘or innovatsion texnologiyalarini jalb etgan holda yanada 
takomillashtirishdan iborat: «Ta’lim to‘g‘risida»gi va «Tabiatni muhofaza qilish to‘g‘risida»gi 
O‘zbekiston Respublikasi qonunlariga muvofiq uzluksiz ta’lim tizimida ekologik ta’limni 
rivojlantirishning asosiy tamoyillarini belgilash, ularni izchillik bilan bosqichma-bosqich ta’lim-
tarbiya jarayoniga tatbiq qilish va shu asosda ekologik ta’limning samaradorligini yangi bosqichga 
olib chiqish; ekologik ta’lim-tarbiya berishni, ekologik bilimlarni targ‘ib qilishni, noshirlik faoliyatini, 
ko‘rik-tanlovlar o‘tkazishni, ijtimoiy reklama va shu kabilarni tashkil etish; ta’lim dasturlarini mavjud 
ekologik muammolarni bartaraf etish va zamon talablaridan kelib chiqqan holda takomillashtirish; 
ta’lim oluvchilarning e’tiborini umumbashariy ekologik muammolarga qaratish orqali ularning ona 
tabiatning qayta tiklanmas manbalarini saqlab qolish va ulardan oqilona foydalanish bo‘yicha 
mas’uliyatini kuchaytirish; ekologik ta’limning samarali shakllari va usullarini ishlab chiqish hamda 
joriy etish; ekologik ta’limning sifatini, kadrlar tayyorlash tizimi samaradorligini, barqaror 
rivojlanishi kafolatlarini va ustuvorligini ta’minlovchi normativ-huquqiy, moddiy-texnika va axborot 

bazasini yaratish; ekologiya va atrof muhitni muhofaza qilish bo‘yicha davlat organlari ta’lim 
sohasining o‘zaro manfaatli hamkorligini rivojlantirish belgilangan. Bu ham ekologik tarbiya’ni 
rivojlantirish yo‘lidagi muhim vazifalar hisoblanadi.  

ADABIYOTLAR TAHLILI VA METODLAR 
Sh.Ochilovning “Fizikani fanlararo o‘qitishda o‘quvchi ekologik kompetensiyasini 

rivojlantirish texnologiyalari” mavzusidagi dissertatsiyasida fizikani fanlararo o‘qitishda o‘quvchi 
ekologik  kompetensiyasini tuzilmasi va komponentlarini hamda fizikani fanlararo  o‘qitishda 
o‘quvchi ekologik kompetensiyasini rivojlantirishning metodik shartlari tadqiq etilgan. Tadqiqotchi 
o‘quvchilarda ijtimoiy ekologiyaga doir bilim va ko‘nikmalarni rivojlantirish lozimligi, ayniqsa, fizika 
va biologiya fanlarini o‘qitishda ijtimoiy-ekologik bilimlarning ahamiyati yuqori bo‘lishini xulosa 
qiladi. 

N.Mirzayevaning tadqiqotida talabalarning bilimlarni qabul qilish tipologik  darajasini 
o‘rganish va ekologik  kompetentlikni rivojlantirish pedagogik-psixologik muammo ekanini ilmiy-
nazariy asoslash bilan zamonaviy ekologik ta’lim tizimida benchmarking strategiyasini qo‘llab-
quvvatlash va qiyosiy tahlil qilinadi. 

NATIJALAR VA MUHOKAMA 
Ekologik ong har bir insonning hayot faoliyatida ekotizimlar uning yashash makoni 

ekanligini anglash darajasidir. Ekologik ongli insonni har doim ham ekologik madaniyatli, deb 
bo‘lmaydi. Chunki ekologik barqarorlik zaruriyatini anglash hali uni inson o‘z faoliyatida tatbiq 
qildi, degan so‘z emas. Ekologik madaniyat ekotizimlar haqidagi bilim, ong, idrok, savodxonlik, 
intellektual salohiyat va uni amalda qo‘llay bilish faoliyati, atrof-muhitga nisbatan faoliyatning 
yuksak ko‘rsatkichi, ongli va mas’uliyatli yondashuv hisoblanadi. 

“Ekologik madaniyat” tushunchasini shaxs tomonidan nazariy va amaliy ekologik bilimlarni 
o‘zlashtirishning yuqori darajasi deb ta’riflash mumkin. Ekologik kompetensiya shakllanganlik 
mezonlari, o‘z navbatida, ko‘rsatkichlar bilan tavsiflanadi”, U muayyan jamiyat va jahon 
madaniyatining rivojlangan bosqichi hamda tarkibiy qismidir. Insonlarning ona tabiatga nisbatan 
ekologik ongli faoliyatlari ularning ekologik madaniyatlarini belgilaydi.Unda tabiat bilan inson 
o‘rtasidagi o‘zaro oqilona mas’uliyatli munosabat tarkib topadi. Ekologik madaniyatning tayanch 
fazilatlari sifatida “axloqiy ekologik onglilik”, “ekologik mas’uliyatlilik”, “ekologik irodaviylik”, 
“ekologik qadriyatlar”ni belgilab olish lozim. 

Ekologik onglilik - “shaxsning ekotizimlarni hissiy bilishi, uning obektlari va unda 
kechayotgan hodisalarni sezishi, idrok etishi, tasavvur qilishi, qiyoslay olishi, ziyraklik va teranlik 
asosida ekotizimlar muhofazasi bo‘yicha amaliy ko‘nikmalarga ega bo‘lishi” ni anglatadi. 
Shaxsning bunday xususiyati tabiat bilan har qanday aloqaga kirishganda namoyon bo‘lib, 
jarayon natijasini to‘g‘ri baholay olishi bilan izohlanadi. 

Ekologik ta’lim-tarbiya turli darajalari va yo‘nalishlarining mushtaraklashuvi, shu 
sohalarning “individual” manfaatlarini umuminsoniy manfaatlarga moslashtirishni ifodalaydi. Shu 
mazmundagi, ekologik faollik va mas’uliyatni oshirishda boshqa faoliyat shakllarining 
kommunikativ: a’nanalar, urf-odatlar, rasm-rusumlar va boshqa marosimlarning tarbiyaviy rolini 
alohida qayd qilish lozim. Bunday ijtimoiy-amaliy hodisalar o‘ziga xos ekologik mazmun kasb 
etadi. Ya’ni, ijtimoiy qadriyatlar majmuasi ekologiyalashgan holda, jamiyatning boshqa 
ustqurmaviy elementlariga ta’sir qiluvchi omilga aylanadi. Xususan, ekologik ta’lim-tarbiya - 
tegishli yo‘nalishdagi mas’uliyatni oshirish bilan, jamiyat ichki-tashqi siyosiy jarayonlariga ta’sir 
ko‘rsatuvchi vosita bo‘lib qolmoqda. Ekologik faoliyatni tashkil qiluvchi tamoyillarni shaklantirish 
jarayonida muayyan nazariy bilimlarni o‘zlashtirish bilan mehnatkashlarning ekologik tafakkur 
madaniyati, tushunchalari, xulosalari, amaliy munosabatlari, ijtimoiy-siyosiy e’tiqodi, umumiy 
dunyoqarashi tarkib topadi. Boshqacha qilib aytganda, ta’lim-tarbiya majmuasi - shaxsni faol 
ekologik ijtimoiy-siyosiy faoliyatga tayyorlab boradi. 

XULOSA 
Xulosa qilganda, zamonaviy ta’lim-tarbiya sharoitida ekologik ta’lim va tarbiya’ni 

rivojlantirish, atrof-muhitga ehtiyotkorona munosabatni shakllantirishga qaratilgan pedagogik 
jarayonni tashkil qilish ta’lim oluvchilarda ekologik bilim va ko‘nikmalarni rivojlanishiga ta’sir 
ko‘rsatadi. Shuning uchun ham ekologik kompetentlikni rivojlantirishga qaratilgan yangicha 
yondashulardan foydalanish, turli ta’sir mexanizmlarini qo‘llash muhim ahamiyat kasb etadi 

